
ШАРҚ МУТАФАККИРЛАРИНИНГ МАЪНАВИЙ-АХЛОҚИЙ ҚАРАШЛАРИ
“Мустақиллигимизнинг дастлабки кунлариданоқ аждодларимиз томонидан кўп асрлар мобайнида яратиб келинган ғоят улкан, бебаҳо маънавий -маданий меросни тиклаш давлат сиёсати даражасига кўтарилган ниҳоятда муҳим вазифа бўлиб қолади”.

Маъмун академияси алломалари инсон учун билиш олий баҳт деб ҳисоблаганлар. Зеро унга ақл-идрок берилган. Демак, ҳаётини ақл ва адолат талабларига мувофиқ қурмоғлари лозим. Улар  тинчлик ва халқлар ўртасидаги дўстлик тарафдори бўлганлар, уруш оқибатида фан ва маданият завол топишига қарши бўлганлар, миллий ва диний чегараланишни қорлаганлар. Ўз асарларида ижтимоий тараққиёт негизи, маданиятлар ва илм фаннинг бирлашуви эканини исботлаганлар. Инсон табиатининг барча салбий қирраларини қоралаб, эзгулик, саховат, олийжанобликни улуғлаганлар. Демак, мутафаккирлар инсоннинг маънавий хатти- харакатлари ва иснсоний хулқни инсоннинг ўзидан излаганлар. 

Муҳаммад Сухайлий

Шоир, машҳур аллома Муҳаммад Сухайлий таълим ва тарбия билан бевосита шуғулланган, асарларида кейингни авлодлар таълим ва тарбияси масалаларига алоҳида эътибор қаратган. Бу асарлар Ўрта Осиё ва умуман дунё халқлари илмий маълумоти, маданияти ва маорифи ривожига катта таъсир ўтказган. Муҳаммад Сухайлийнинг маърифатчилиги педагогик фикр тараққиётидаги буюк ҳизмати ҳам шунда. Алломанинг маърифий -маънавий соҳаларига оид ғоялари бугун ҳам ўз тарбиявий аҳамияти, қимматини йўқотмаган. Маъмун академияси ҳақидаги қимматли маълумотларни Абу Мансур Абдумалик ибн Муҳаммад ибн Исмоил ас Саолибийнинг “Йатимат уд- даҳр фи Маҳосил аҳл ул -аср”,  Абу Наср ал Утбийнинг “Тарих aл-йаминми”, ибн Холиқнинг “Вафақат ал-айан”, Кахалийнинг “Муждаи-ал муаллифин”, Али Муҳаммаднинг “Кундуз ал-аждод”, Муҳаммад Маҳдий ал Басирийнинг “Фи- л- адаб ал- аббаса” асарларидан ўрганишимиз мумкин.

Абу Мансур Ас Саолибий

Ижтимоий ва гуманитар фанлар бўйича буюк қомусий олим Абу Мансур ас Саолибий “Йатимат уд-даҳр” асарида ёзади: “Олийжаноблик жасорат кабидир. Дўстлик қийматига нисбатан белгиланадиган маҳсулот. Дўстлик муносабатни эмас, балки эътиборни талаб қилади, унинг учун чуқур ўрганиш ва гувоҳликлар керак эмас, бу ерда ҳисоб-китоб ҳам сарф-ҳаражат ҳам йўқ. Олийжаноб инсон барибир эътиборли, гарчи уни бошқалар ёмон кўрса ҳам. Ноўрин келтирилган узр гуноҳ, ишонч йўқолганидан кейингина тазарру жазога лойиқ. Заруратсиз даволаш касаллик, бунга зарурат, эҳтиёж бўлганида шифо топишдир. Инсоннинг икки отаси бор: бири туғилишдаги, иккинчиси тарбиядаги: биринчиси-моддий ҳаёт сабабчиси, иккинчиси -маънавий ҳаёт сабабчиси.ғазаб-ҳурматни унитишга олиб келади. Эзгу ишларни кўмиб юборади, камроқ динор тўплага ғаройибдир. Муҳаббат ҳар қандай қимматбаҳо нарсалар сари қўйилаган пиллапоя. Бошқарувда адолат тантани қилмас экан, у барбод бўлади...Одоб маҳсули ўткир ақл, билим маҳсули, эзгу амал. Яхши китоб мутолааси-зерикиш оғусидаги сақловчи малҳам”.

Абу Али Ибн Сино

Академия аъзолари ичида буюк табиб, аллома Абу Али Ибн Синонинг ёш авлод таълим ва тарбиясига оид қарашлари ўз вақти учун илғор ва замондошлариникига анча яқин бўлган. У шарқда биринчилардан бўлиб, тарбиянинг қатъий тизими ва усулларни баён этган. “Тадбир ул манзил”, “Тиб қонунлари”, “Аш шифо”, “Уржуза фиттиб”, “Донишнома” ва бошқа асарларида таълим ва тарбияга алоҳида бобларни бағишдаган. Ибн Сино бола тарбияси гўдаклигидан бошланишини уқтирган, тарбиячининг бутун эътибори бола характерини яхшилаш, парваришнинг тегишлича йўналганлиги, мстаган ва интилган нарса доим мавжуд юўлиши, унинг ҳузурида у ёқтирмаган ишга йўл қўймаслигига қаратилишини таъкидлаган. Унинг маънавий соғлиги каби жисмоний саломатлиги ҳам тарбияга боғлиқ деган. Таълим ва тарбия масаласига ибн Сино фақат табиб эмас, балки етук педагог сифатида ёндошади.инсон хатти харакатлари унинг ижобий ва салбий маънавий сифатлари сабабини ибн Сино инсоннинг ўзидан излайди, уларни руҳий нуқтаи назардан асослашга уринади. Инслон моҳияти ундан ташқарида деб уқтирган, виждон, уят, шаън ва шу каби ҳаракатларни асослаган диний ахлоқ олдида ақл “тасаввур” кучи билан иш кўриб, инсон фаолияти режаларни белгилайди. Олимнинг фикрича,  ҳаракатдаги ақл инсоннинг ёлғон, зўрлик ва шу каби салбий хатти-ҳаракатларига таъсир ўтказади.

Бу қарашларни умумлаштириб, хулоса қилиш мумкинки, уларнинг марказида инсон, шахс, унинг билимлари, маънавий ва оммавий саломатлиги, инсоннинг маънавий қиёфаси, маънавий мулоқот, умумий маънавий маданият туради.

Демак, Маъмун академияси олимларининг маънақвий-маърифий қарашларида идеал ахлоқий қиёфа, ақл ва билим, ижодкорлик, хулқ-одоб, мулоқот, инсоний муносабатлар, тинимисиз меҳнат ва меҳнатсеварлик, соғлом турмуш тарзи каби маънавий сифатлар улуғланиб,  булар шахс ва унинг камолоти, юксак ахлоқийлик, билимлилик, унинг кўп қирралилиги ва чуқурлилиги, соғлом турмуш тарзи, жисмоний саломатлиги каби муаммолари доирасида тадқиқ этилган.

